ԱՄՓՈՓԱԹԵՐԹ
« «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ ֆինանսների նախարարություն
	22.07.2022թ.

	
	N 01/8-4/13108-2022

	1. Նախագծին կից արձանի կառուցման նախահաշվում ներկայացված են աշխատանքների ֆինանսական գնահատականները, մինչդեռ անհրաժեշտ է ներկայացնել փորձագիտական դրական եզրակացությունը ունեցող նախագծանախահաշվային փաստաթղթերը: 

	Ընդունվել է
Ներկայումս աշխատանքներ են տարվում փաստաթղթերի մշակման և փորձաքննության համար

	2. Նախահաշվում ներառված են նաև չնախատեսված աշխատանքներ՝ 2.0 մլն դրամ արժեքով, ինչը կազմում է արձանի կառուցման աշխատանքների ֆինանսական գնահա-տականի 10 %-ը (առանց ԱԱՀ-ի):  Այս կապակցությամբ առաջարկում ենք առաջնորդվել ՀՀ կառավարության 23.06.2011թ-ի N 879-Ն որոշման 3-րդ կետով հաստատված՝  գործող գներով շինարարական աշխատանքների արժեքի հաշվարկման կարգի սահմանաչափերով:
	Ընդունվել է

Տե՛ս նախորդ կետը

	3.	Արձանի նախահաշվային արժեքը կազմում է 26,736.0 հազ. դրամ, որը, համաձայն նախահաշվի, ներառում է 4,456.0 հազ. դրամ ԱԱՀ:
1. Նշվածով պայմանավորված հայտնում ենք, որ «Եղիշե Չարենցի անվան գրականության և արվեստի թանգարան» ՊՈԱԿ-ի կողմից ԱԱՀ-ով հարկ¬վող գործարք իրա¬կանացնելու հանգամանքը, հետևաբար նաև ԱԱՀ-ի լրացուցիչ գումար հատ¬կացնելը լրա¬ցուցիչ քննարկման և հիմնավորման կարիք ունի, քանի որ ներ¬կայացված տեղեկատ¬վու¬թյու¬նից կարելի է եզրակացնել, որ «Եղիշե Չարենցի անվան գրականության և արվեստի թանգարան» ՊՈԱԿ-ի կող¬մից ԱԱՀ-ով հարկվող գոր¬ծարք չի իրականացվում:
2. 	Միաժամանակ, եթե խնդրո առարկա դեպքում Եղիշե Չարենցի անվան գրականության և արվեստի թանգարան» ՊՈԱԿ-ի կողմից իրականացվում է ԱԱՀ-ով հարկվող գործարք, ապա հայտնում ենք, որ համաձայն նախահաշվի՝ 26,736.0 հազ. դրամ գումարի մեջ ներառված է 4,456.0 հազ. դրամ ԱԱՀ-ի գումարը:
3. Հետևաբար, Եղիշե Չարենցի անվան գրականության և արվեստի թանգարան» ՊՈԱԿ-ի մոտ առաջացող ԱԱՀ-ի պարտավորությունները պետք է՝
4. •	մարվեն 26,736.0 հազ. դրամ գումարի մեջ ներառված և մատակարարներին չվճար¬¬-ված (երբ մատակարարը ԱԱՀ վճարող չի համարվել) ԱԱՀ-ի գումարների հաշվին, և (կամ),
5. •	այդ պարտավորություններից հաշվանցվեն նվազեցվեն 26,736.0 հազ. դրամ գումարի մեջ ներառ¬¬ված և մատակարարներին վճարվող (երբ մատակարարը ԱԱՀ վճարող է համարվել) ու վերջիններիս կողմից Եղիշե Չարենցի անվան գրականության և արվեստի թանգարան» ՊՈԱԿ-ի անունով դուրս գրվող հարկային հաշիվներում առանձնացված ԱԱՀ-ի գումար¬ների հաշվին:
6. Արդյունքում, Եղիշե Չարենցի անվան գրականության և արվեստի թանգարան» ՊՈԱԿ-ի մոտ ԱԱՀ-ի գծով պարտավորությունների մարման նպա¬¬¬տակով լրա¬ցու¬ցիչ գումար հատկացնելու անհրաժեշտություն չպետք է առաջանա:
7. Հաշվի առնելով վերոգրյալը հայտնում ենք, որ լրացուցիչ հիմնավորման և քննարկման կարիք ունի Եղիշե Չարենցի անվան գրականության և արվեստի թանգարան» ՊՈԱԿ-ի կողմից ԱԱՀ-ով հարկվող գործարք իրա¬կանացնելու հանգա¬մանքը, ինչպես նաև նախա¬հա-շվի գումարը (որի մեջ հաշվարկվել է ԱԱՀ) 20 տոկոսով ավե¬լացնելու և նախագծով ԱԱՀ-ի գծով լրացուցիչ գումար նախատեսելու առաջար¬կու¬թյունը:
8. Ընդ որում, հայտնում ենք, որ նախահաշվային գումարի նկատմամբ, որի մեջ արդեն իսկ հաշվարկվել է ԱԱՀ-ը, Նախագծով նորից ԱԱՀ-ի գումար նախատեսելու դեպ¬քում կստացվի այնպես, որ Եղիշե Չարենցի անվան գրականության և արվեստի թանգարան» ՊՈԱԿ-ին ԱԱՀ-ի կրկնակի գումար է հատ¬կաց¬վում:
	Ընդունվել է
Նախահաշվից ԱԱՀ-ի տողը հանվել է, քանի որ գումարը հատկացվելու է ֆիզիկական անձի: Այս դեպքում նախահաշվային արժեքը կկազմի 22,280.0 հազար դրամ, իսկ ՊՈԱԿ-ին հատկացվող ԱԱՀ-ն՝ 4,456.0 հազար դրամ: Այս գումարը հետագայում ենթակա է կամ վճաևման որպես ԱԱՀ կամ վերադարձման ՀՀ պետական բյուջե՝ որպես չօգտագործված ԱԱՀ-ի գումար: 

	4.	Տեխնիկական առումով առաջարկում ենք.
-	N 2 հավելվածում ճշգրտել «12001» միջոցառման անվանումը,
-	որպես ավելորդ՝ հանել N 6 հավելվածը:
	Ընդունվել է 



	3. Երևանի քաղաքապետարան
	05.08.2022թ.

	
	N 01/59572-22

	ՀՀ վարչապետի աշխատակազմի ղեկավարի 19.07.2022 թվականի N 02/16.4/23463-2022 գրությամբ ներկայացված ««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու և Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չկան:
	Ընդունվել է ի գիտություն

	3. Մշտապես գործող ֆինանսատնտեսական նախարարական կոմիտեի 2022 թվականի հուլիսի 26-ի նիստի N ԿԱ/213-2022 արձանագրություն
	22.07.2022թ.

	
	N 01/8-4/13108-2022

	Տալ դրական դիրքորոշում պայմանով, որ.
1) Կրթության, գիտության, մշակույթի և սպորտի նախարարի տեղակալ Ալֆրեդ Քոչարյանի հաղորդմամբ նախագծահաշվային փաստաթղթերն ունեն լրամշակման կարիք և հաշվի առնելով, որ հուշարձանի բացումը նախատեսված է 2022 թվականի սեպտեմբերին՝ սեղմ ժամկետում կներկայացվի լրամշակված տարբերակը.
2) Ֆինանսների նախարար Տիգրան Խաչատրյանի առաջարկությամբ կլրամշակվի որոշման նախագիծը՝ 26.7 մլն դրամի փոխարեն նախատեսելով 20.0 մլն դրամ, իսկ մնացորդային ֆինանսավորման հարցը կքննարկվի Օհան Դուրյանի արձանի և պատվանդանի պատրաստման նախագծանախահաշվային փաստաթղթերի առկայության պարագայում՝ առաջին հերթին դիտարկելով «Եղիշե Չարենցի անվան գրականության և արվեստի թանգարան» պետական ոչ առևտրային կազմակերպության ֆինանսական միջոցների հաշվին իրականացնելու տարբերակը, իսկ դրա անհնարինության դեպքում՝ պետական բյուջեից լրացուցիչ ֆինանսավորում նախատեսելու հնարավորության հարցը.

3) Փոխվարչապետ Մհեր Գրիգորյանի գրասենյակի ղեկավար Էդգար Մկրտչյանի առաջարկությամբ կհստակեցվեն հաշվարկները (մասնավորապես՝ ավելացված արժեքի հարկի գումար նախատեսելու անհրաժեշտության մասով), ինչպես նաև մեկ անձից գնում կատարելու պարագայում կդիտարկվի բանկային երաշխիքի ներկայացման պարտադիր պահանջ ներկայացնելու նպատակահարմարության հարցը:
	
1) ՆՆՓ-երը ներկայումս մշակման փուլում են, որի ավարտից հետո պարզ կինի աշխատաքնների ամբողջական գումարը և կներկայացվի ՀՀ կառավարության որոշման նոր նախագիծ

2) Կատարվել է, լրամշակված նախագիծը ներկայացվել է:
Միաժամանակ տեղեկացնում եմ, որ նախատեսվում է ուսումնասիրել «Եղիշե Չարենցի անվան գրականության և արվեստի թանգարան» ՊՈԱԿ-ի ազատ միջոցները և առկայության դեպքում այդ ազատ միջոցներից գումար հատկացնել արձանի հեղինակին՝ աշխատանքների մեկնարկման համար՝ պայմանով, որ այդ գումարը հետագայում կվերադարձվի ՊՈԱԿ-ին:
3) Ներկայումս, քանի դեռ ակա չէ փորձաքննված նախահաշիվ և պարզ չէ, թե արձանի պատրաստման և տեղադրման աշխատանքների ամբողջական արժեքը որքան է կազմում, ներկայացվող Նախագծի լրամշակված տարբերակով ԱԱՀ-ի գումարը հանվել է. 20 մլն դրամը հատկացվում է առանց ԱԱՀ-ի: Հարկման խնդիրն անհրաժեշտ է կրկին քննարկել մնացորդային գումարը հատկացնելիս: Ինչ վերաբերում է բանկային երաշխիքին, ապա Նախագիծը լրացվել է նոր կետով, որով թույլատրվում է ՊՈԱԿ-ին գնումն իրականացնել «մեկ անձից» գնման ընթացակարգով՝ սահմանելով որոշակի բացառույուններ, այդ թվում՝ բանկային երաշխիքի ներկայացման մասով:



